ՀԻՄՆԱՎՈՐՈՒՄ
[bookmark: _Hlk44354799]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. [bookmark: _Hlk44359539]Անհրաժեշտությունը։ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Կառավարության որոշման  նախագծի (այսուհետ՝ Նախագիծ) ընդունումը պայմանավորված է Կորոնավիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 7-րդ ենթակետի միջոցառման կատարումն ապահովելու անհրաժեշտությամբ։
2. Ընթացիկ իրավիճակը և խնդիրները։ Կառավարության 2020 թվականի օգոստոսի 13-ի N 1355-Լ որոշմամբ հաստատված Կորոնովիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 7-րդ ենթակետի (այսուհետ՝ Միջոցառում) շրջանակներում պետական օժանդակության տրամադրումը սկսվել է 2020 թվականի սեպտեմբերի 1-ից։ Այնուհետև այդ ժամկետը երկարաձգվել է մինչև 2022 թվականի հունիսի 30-ը, իսկ Կառավարության 2022 թվականի հունիսի N -Լ որոշմամբ օժանդակության տրամադրման ժամկետը երկարաձգվել է մինչև 2022 թվականի դեկտեմբերի 30-ը։
Վերը նշված միջոցառման շրջանակներում 2020 թվականի բյուջեով ծրագրի իրականացման նպատակով նախատեսվել է 350.0 մլն ՀՀ դրամի աջակցության գումար, որից օգտվել են 12 շահառու (այդ թվում՝ կոնյակի սպիրտի մասով 5 շահառու) շուրջ 274.3 մլն դրամի չափով։
2021 թվականի բյուջեով ծրագրի իրականացման նպատակով նախատեսվել է շուրջ  970.9 մլն դրամ, որից օգտվել են 16 շահառու (այդ թվում՝ կոնյակի սպիրտի մասով 6 շահառու)  շուրջ 919.7 մլն դրամի չափով։ 
2022 թվականի հունվարի 1-ից մինչև հունիսի 30-ն օժանդակության տրամադրման նպատակով պետական բյուջեով նախատեսվել է 369.4 մլն դրամ, որից 2022 թվականի հունիսի 28-ի դրությամբ տրամադրվել է 231.8 մլն դրամ և առկա է 68.2 մլն դրամ մնացորդ, որը կտրամադրվի հունիս ամսվա ընթացքում իրացված կոնյակի սպիրտի դիմաց։ 
2022 թվականի հունիսի 30-ից մինչև դեկտեմբերի 30-ը օժանդակության տրամադրման նպատակով անհրաժեշտ գումարը կազմում է 300.0 մլն դրամ, որի շրջանակներում նախատեսվում է օժանդակություն տրամադրել շուրջ 3.0 մլն լիտր կոնյակի սպիրտի իրացման իրավունքի ձեռք բերման նպատակով վճարված լրացուցիչ տուրքի չափով։
3. Կարգավորման նպատակը և բնույթը։ Նախագծով առաջարկվում է Կառավարության 2021 թվականի դեկտեմբերի 23-ի N 2121-Ն որոշման մեջ կատարել համապատասխան փոփոխություններ, ըստ որոնց Միջոցառման կատարումն ապահովելու նպատակով նախատեսել 300.0 մլն դրամ՝ 6 շահառուի կողմից շուրջ 3.0 մլն լիտր կոնյակի սպիրտի իրացման իրավունքի ձեռք բերման նպատակով վճարված լրացուցիչ տուրքի չափով օժանդակություն տրամադրելու համար։
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավոր կլինի ապահովելու Կորոնավիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 7-րդ ենթակետով սահմանված օժանդակության տրամադրման շրջանակներում առաջացած պարտավորությունների կատարումը։
[bookmark: _GoBack]         6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները –Նախագծի ընդունման դեպքում անհրաժեշտություն է առաջանալու այդ նպատակով պետական բյուջեում նախատեսել 300.0 մլն դրամ։ 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և «Կայացնենք բարձր ավելացված արժեքով, մրցունակ վերջնական արտադրանք և զանգվածային նոր աշխատատեղեր ստեղծող, արտաքին շուկաներում ընդլայնվող և այդ շուկաների փոփոխվող պահանջներին արձագանքող մշակող արդյնաբերություն» լուծման (հղում՝  https://www.primeminister.am/u_files/file/Haytararutyunner/Armenia2050_7_5.pdf, 61-րդ էջ) և Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների 3-րդ` «արտահանումը խթանող պայմանների ապահովումն ու միջավայրի ձևավորումը» պարբերության, նույն կետի «Արտաքին տնտեսական քաղաքականություն և  արտահանման խթանում» բաժնի 1-ին՝ «Արտադրողականության աճի շնորհիվ արտադրության ծավալների ավելացումը ենթադրում է նաև իրացման, այդ թվում՝ արտահանման ծավալների աճ։ Արդյունաբերության երկարաժամկետ մրցունակության տեսանկյունից Կառավարությունը քայլեր է ձեռնարկելու ինչպես տեղական, այնպես էլ միջազգային շուկաներում տարատեսակ տեղական արտադրանքների ներկայացվածության, արտահանման շուկաների դիվերսիֆիկացման և արտահանման խթանման ապահովման և զարգացման ուղղությամբ։», ինչպես նաև «2.4 Գյուղատնտեսություն» բաժնի 1-ին՝ «Գյուղատնտեսության ոլորտում Կառավարության կողմից իրականացվող քաղաքականությունն ուղղված է լինելու գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար և արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության մակարդակի զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը։» պարբերությաններից (հղում՝ https://www.arlis.am/Annexes/6/2021_N1363hav.pdf, 22-րդ, 27-րդ և 36-րդ էջեր)։ 
